Na osnovu člana IV 4. a) Ustava Bosne i Hercegovine, Parlamentarna skupština Bosne i Hercegovine, na         sjednici Predstavničkog doma, održanoj            godine, i            sjednici Doma naroda, održanoj          godine, usvojila je
OKVIRNI ZAKON O NERADNIM DANIMA 

U BOSNI I HERCEGOVINI

Član 1.

(Predmet zakona)
Ovim zakonom određuju se neradni dani za sve zaposlene na teritoriji cijele Bosne i Hercegovine. 
Član 2.
(Rodno neutralnog termina)
Izrazi koji su radi preglednosti dati u jednom gramatičkom rodu bez diskriminacije se odnose i na muškarce i na žene.
Član 3. 

(Neradni dan)

(1) Neradni dani na teritoriji cijele Bosne i Hercegovine određuju se za vrijeme međunarodnih praznika i vjerskih praznika. 

(2) Neradni dani za vrijeme međunarodnih praznika su:

a) Nova godina, 1. i 2. januar,
b) Prvi maj – praznik rada, 1. maj,

c) Dan Evrope i pobjede nad fašizmom – 9. maj,
(3) Neradni dani za vrijeme vjerskih praznika su:

a) pravoslavni Božić, 7. januar,
b) rimo-katolički Božić, 25. decembar,

b) rimo-katolički Uskrsni ponedjeljak,
c) pravoslavni Vaskrsni ponedjeljak, 
d) prvi dan Ramazanskog bajrama,
e) prvi dan Kurban-bajrama,
(4) Entiteti, kantoni i Brčko distrikt Bosne i Hercegovine, pored neradnih dana navedenih u stavovima 2. i 3. ovog člana, po potrebi određuju i druge praznike za neradne dane.
(5) Zaposleni, pored neradnih dana za vrijeme vjerskih praznika proposanih u stavu 3. ovog člana, imaju pravo i na dva dodatna, neradna dana po sopstvenom izboru za obilježavanje vjerskih praznika. 

(6) Ukoliko neki od neradnih dana iz stava 2. i 3. ovog člana pada na nedjelju, neradni dan će biti prvi naredni radni dan. 
Član 4.

(Naknada plate)
Za neradne dane utvrđene članom 3. ovog zakona zaposleni imaju pravo na naknadu plate – plaćeno odsustvo.
Član 5.

(Rad za vrijeme neradnih dana)
(1) Ukoliko priroda posla zahtjeva neprekidan rad, nedležna tijela države, eniteta, kantona, Brčko Distrikta BiH, gradova i opština, ili druga pravna lica, će propisati uslove rada za vrijeme neradnih dana. 

(2) Zaposleni imaju pravo na povećanu naknadu za rad za vrijeme neradnih dana proposanim članom 3. ovog zakona.
Član 6.

(Usklađivanje drugih propisa sa ovim zakonom)
(1) Entiteti, kantoni i Brčko distrikt Bosne i Hercegovine će u roku od šest mjeseci uskladiti svoje propise sa ovim zakonom.
(2) Poslodavci imaju obvezu uskladiti svoje interne akte sa ovim zakonom.

Član 7.

(Stupanje na snagu ovog zakona)

Ovaj zakon stupa na snagu osmog dana od objavljivanja u Službenom glasniku BiH.
